
〈仍世繼。一燈素業自家傳。斗城一去嗟多病。賓幕重登便半仙。西看諸郎各行馬。染須膏面計留年。門第應疑甚不庭。翩隨府檄下山城。江梅作〉

〈意先秋拆。檻菊多情擅晚榮。飲處凝香嚴盡戟。客間張丈間殷兄。主賓縹緲蜚埃外。信有人間小玉京。從公囊筆看西邊。不比分弓出酒泉。觴咏〉

〈每忘秋漏永平安晏有夕烽傳。痼腸頓已蜂腰病。妙手親逢鶴背仙。歸將霜鬚詫兒子為翁試校故新年。橫前整整萬全兵。自笑空弮借背城。更〉

〈遣齊竿混東郭。坐令鵠卵化南榮。黄陳得法仍宗派。甫白論情自弟兄。顧我無能鄒賈役。放公筆力擅西京。因詩衰病顧徒然。鑿井今猶未及泉。〉

〈藥㓜霜須端有待。囊緘玉唾愧無傳。冥心擬學無言子。授訣今猶不老仙。探妙衛生俄兩得。信知穮蓘解逢年。程帥寄詩見憶次韻。擾擾飛潜〉

〈易陸沉。化工刺手斬然新。飲光一笑知誰繼。試把玄機舉似人。清篇屬我尉平沉。宻宻玄關領會新。從此𠋣門麾捕影。更將形似許詩人。車笠〉

〈何人記舊盟。惟公不作白頭新。渠儂欲識九華伯。可但詩壇第一人。子雲屬。思舊深沉脫手清詩語意新。天上黄陳應首肯。授公此柄淑諸人。〉

〈送張文昌帥豫章。𠋣俟新年轉化鈞。晝方三接逕抽身。平時但有凝香夢。盛世那無勇退人。滕閣賓筵時可醉。金華詩令看重新。盡思逺邇商霖〉

〈望。不但淮鄉有涸鱗。談間賓客重宣州。到後兒童敬細侯。薤本撃强休領掔。棠陰問俗見風流。湖連市屋疑豐樂江繞城闉似石頭。漚鷺要盟公〉

〈莫信。江湖秪計半年留。客路寄崔帥。笑語生春尉老懷。鄒枚端復顧凡才。酒邊徐罷長鯨吸。夢裏還驚去鷁催。野渡水渾妨轉柂。霜林寒淺未逢〉

〈梅。神馳縹緲凝香地。却惜無人為挽回。次韻解橐臨風得好懷。秪令公等費詩才。行裝併喜鴟夷滿。春意如煩羯皷催。飯白重供飛雪膾眼青還〉

〈對照溪梅。滯。留不惡歸仍好。笑殺山陰興盡回。虎塞風雲自壯懷。詩壇尤見不凡才。至音忽作鏘金發。急筆寧須撃鉢催。屬饜重嘗項上臠。拜嘉〉

〈如嗅隴頭梅。還家定遣比鄰恎。珠璧光芒重載回。次韻寄王帥屬。才華奔逸可能追。我識王郎自壯時。酒處每看鯨吸海。書成還想墨為池。窮〉

〈交徒自憐東野。孰看如今敬道兒。莫靳詩筒數還徃。人生何處不兒嬉次王帥韻。史君觴客及公榮。慰我他時渴德深。已為穆生重設醴。更聞〉

〈正始嗣遺音。打圍紅袖留連舞。論檻黄花取次簪。恰似雄邊臺上醉。回頭歲月嘆侵尋。雄邊髙郵臺。榮舊所臨。寄趙帥。揚州燈火萬家春。誰著〉


〈詩翁寂寞濱。舊臘新年無好况。何須更問子姑神。銀鈎滿紙墮荆扉。樂事如今與願違。撫已可憐多病過。憶公深愧食言肥。先生到館似翹材。〉

